
shrIbAlalIlAShTakam

ஶ்ரீபா³லலீலாஷ்டகம்

(ப⁴க்தஸுக²த³மஞ்ஜரீ க்³ரந்தா²த்)

ப⁴ஜ விட்²ட²லபா³லம் கோ³குலபாலம் ரஸிகரஸாலம் தே³ஹத⁴ரம் ।
ப⁴ஜ ருக்யிணிகோ³த³ம் பரமவிநோத³ம் ப்ரகடப்ரமோத³ம் மோஹகரம் ॥ 1॥
ப⁴ஜ ஸுந்த³ரவக்த்ரம் பா³லசரித்ரம் பரமபவித்ரம் மநஹாரி ।
ப⁴ஜ ஜயரஸரூபம் கோ³குலபூ⁴பம் பரமாநூபம் ஸுக²காரி ॥ 2॥
ஜய மங்க³ள மங்க³ள ஸஹஜ ஸுமங்க³ள து³ரித‍அமங்க³ள ஜநத்ராதா ।
ஜய ஆநந்த³காரக ப³ஹுஸுக²தா³யக ஈக்ஷணஸாயகரஸதா³தா ॥ 3॥
ப⁴ஜ கண்டா³ப⁴ரணம் பரமஸுவரணம் அங்க³த³த⁴ரணம் ருசிகர்தா ।
ப⁴ஜ லீலாகரணம் ப³ஹுரஸப⁴ரணம் ஆதி⁴ஸுஹரணம் ப⁴யஹர்தா ॥ 4॥
ப⁴ஜ லீலாலலிதம் ஸுப²லம் ப²லிதம் காமஸுத³லிதம் ஜயகாரீ
ஜய ஶ்ரீவல்லப⁴ க்ரீடா³ரஸப⁴ர காமயுத்³த⁴கரவபுதா⁴ரீ ॥ 5॥
ப⁴ஜ ருசிரம் பா³லம் ப்ரீதிப்ரபாலம் நயநஸுசாலம் ஶயநகரம் ।
ப⁴ஜ பூரணவரணம் ப⁴க்தாப⁴ரணம் ஶிஶுதநுத⁴ரணம் ஸித்³தி⁴வரம் ॥ 6॥
ப⁴ஜ க்ரீடா³லோலம் கேலிகலோலம் அர்த⁴ஸுபோ³லம் பூர்ணப²லம் ।
ஜய உத்ஸவகாரக தாபநிவாரக லீலாஸ்மாரக யஶ அமலம் ॥ 7॥
ப⁴ஜ பூர்ணாநந்த³ம் ஆநந்த³கந்த³ம் ரமிதஸுச²ந்த³ம் பரஸிந்து⁴ம் ।
ஜய அநுரக்தம் ப⁴க்தஸம்யுக்தம் அவ்யக்தம் ஹரிதா³ஸவிபு⁴ம் ॥ 8॥
இதி ஶ்ரீபா³லலீலாஷ்டகம் ஸம்பூர்ணம் ।

